
Jenis-Jenis Urusan Tanah 

 

Urusan-urusan tanah utama di bawah KTN 

ialah:- 

 

� pindah milik   

� pajakan dan tenansi [penyewaan]; 

� gadaian dan lien; 

� ismen 

 

Jenis-jenis urusan yang memerlukan pendaftaran 

ialah pindahmilik, pajakan dan gadaian.  Selagi 

tidak didaftarkan urusan-urusan itu tidak 

berkuatkuasa, dan orang/badan yang untuknya 

dibuat urusan itu tidak boleh menjalankan kuasa-

kuasanya di bawah undang-undang. 

 

Pemberian tanansi tidak memerlukan pendaftaran.  

Akan tetapi untuk melindungi kepentingannya ia  

boleh memohon untuk dicatitkan tuntutannya di 

bawah seksyen 316 KTN. 

Lien bukan urusan yang boleh didaftarkan.  Lien 

diujudkan apabila tuanpunya tanah menyerahkan 

kepada orang lain dokumen hakmililk keluarganya 

[DHK] sebagai jaminan untuk sesuatu pinjaman.  

Orang yang menerima [DHK] adalah dipanggil 

pemegang lien dan untuk melindungi 

kepentingannya ia boleh memohon untuk 

dimasukkan kaveat pemegang lien. 

 

Ismen adalah hak yang diberi oleh seorang 

tuanpunya selaku tuanpunya kepada seorang yang 

lain untuk menikmati secara berfaedah tanahnya, 

menurut peruntukan undang-undang.  Untuk 

menguatkuasakan pemberian ini, suratcara urusan 

itu perlulah didaftarkan. 

 

Kesemua ada 14 jenis urusan yang perlu 

didaftarkan di bawah KTN. 

 

Urusan-urusan itu ialah:- 

i) Pindahmilik tanah, bahagian atau pajakan 

[Borang 14A] 

 

ii) Pindahmilik gadaian [Borang 14B] 

 

iii) Pajakan Tanah [Borang 15A] 

 

iv) Pajakan kecil tanah [Borang 15B] 

 

v) Penyerahan balik pajakan [Borang 15C] 

 

vi) Gadaian untuk menjamin pembayaran wang 

pokok [Borang 16A] 

 

vii) Gadaian untuk menjamin pembayaran wang 

bermasa [Borang 16B] 

 

viii) Menempohkan gadaian [Borang 16C] 

 

ix) Perakuan jual oleh Mahkamah [Borang 16F] 

 

x) Perakuan jual oleh Pentadbir [Borang 161] 

xi) Melepaskan Gadaian [Borang 16N] 

 

xii) Pemberian Ismen [Borang 17A] 

 

xiii) Pemberian ismen berbalas berkenaan dengan 

dinding berkongsi [Borang 17B] 

 

xiv) Melepaskan ismen [Borang 17C] 

 

Pendaftaran Urusniaga  

Takrif 

 

Pendaftaran mana-mana suratcara urusniaga 

hendaklah dilaksanakan oleh Pendaftaran dengan 

membuat satu memorial dengan tangan serta 

menggunakan meterainya ke atas daftar dokumen 

hak millik dan juga ke atas suratcara berkenaan. 

Memorial tersebut hendaklah mengandungi satu 

kenyataan ringkas mengenai suratcara berkenaan, 

identiti pihak-pihak yang berkaitan, nombor yang 

dipakai dalam “Buku Penyerahan”, rujukan fail, 

masa, dan tarikh pendaftaran itu mulai 

berkuatkuasa. 

 

Keperluan mendaftarkan urusniaga 

 

KTN mengkehendaki supaya urusan-urusan 

mengenai tanah atau kepentingan ke atas tanah 

didaftarkan untuk mempastikan supaya urusan-

urusan boleh dilakukan dengan cepat, murah dan 

dengan kepastian. 

 

Kesan pendaftaran 

 

Apabila urusniaga didaftarkan, undang-undang 

mengurniakan kepada penerima pindah milik, 

pemajak atau pemegang gadaian atau pemegang 

ismen hak milik yang tidak boleh disangkal. 

 


